
RESUMO

Ainda que non se poden encadrar plenamente no periodo da llustracion, os irmans Anselmo e Antonio
Arias Teixeiro responden en grande medida a patréns que caracterizan o denominado Século das Luces:
interese por cofiecelo todo e non refutar nada por estrafio ou anacrénico que semelle e por iso votan
man as posibilidades que lles brinda o lulismo cientifico como ferramenta para acadar os seus obxectivos
vitais: por unha banda, a posibilidade de obter ouro pola via da alquimia luliana e por outra, dispofier dun
sistema dialéctico que permita unha aproximacion ao cofiecemento global pola via do lulismo doutrinal.

ABSTRACT

Both brothers, Anselmo and Antonio Arias Teixeiro, cannot be framed into lllustration but respond to a
large extent to patterns that characterize the eighteenth century: interest to know everything and refute
nothing as strange as it seems and thats why they come to the possibilities that Scientific Lulism offers
them as tool to achieve their objectives: for the one hand, the possibility of obtaining gold by the way of
Lulian alchemy and on the other hand, enjoy a dialectic system that allows an approach to global knowled-
ge by way of doctrinal Lulism.

INTRODUCCION

A primeira metade do século XVIII é unha época de contrastes porque o novo
paradigma cientifico emanado do século XVII ainda non fora aceptado no seno da
cultura espariola e iso da pé a que diferentes correntes cientificas poidan convivir como
sistemas recofiecidos por instituciéns e particulares & hora de dar resposta aos retos
cientificos do novo século. Ambolos dous irmans Teixeiro amosan ainda un lastre cul-
tural do que non poden desprenderse: o propio Anselmo reclama a observacion e ex-
perimentacion, pero por outra banda, outérgalle recoiiecemento aos ditos, costumes e
suposicions. Asemade, votan man dun sistema que, ainda orixinario da Idade Media,
rexurdiu con forza nos séculos XVII e XVIII como foi o Lulismo cientifico, entendido
como unha ferramenta l6xica ou unha “maquina de pensar” co cal se podia facer unha
aproximacion a calquera das polas do saber, xa fose saber cientifico ou teoldxico, para-
digmas nos que podemos encadrar respectivamente a ambolos dous irmans.

UNHA APROXIMACION A FAMILIA ARIAS TEIXEIRO

Dentro do que se ten escrito sobre a familia Arias Teixeiro é pouco o que se descri-
be destes dous irméns, tendo en conta que na mesma se encontran personaxes como o
Arcebispo de Valencia, fr. Veremundo A.T., ou o Alcalde de Pontevedra, Antonio José
A.T., quedando tan s6 a noticia do papel de Antonio como primeiro Catedratico de
Matemdticas da Universidade de Santiago. Por todo elo no seu momento entendemos
que ambos personaxes merecian un estudo detallado que puidera revelar o contido

Imaxe do pazo de Fondodevila, residencia dos Arias Teixeiro en Cabanelas.

dos seus escritos, intentando, asemade, aportar algo de luz sobre as stas vidas, das que
pouco se coflecia ata 0 momento.

Se a vida de Antonio transcorreu entre aspiracions nunca acadadas, non ocorreu o
mesmo cos familiares postos baixo a sua tutela, onde amosou maiores dotes que para
si mesmo, pois ao falecer a siia cuilada Catalina, o 24 de Xaneiro de 1762, quedou An-
tonio encargado do futuro dos seus cinco orfos.

A derradeira etapa da stia vida transcorreu en Ordelles, ao fronte da sta parroquia
dende maio de 1756 ata o seu falecemento en agosto de 1762, se ben dende o mes de
febreiro daquel ano os seus labores se foron interrompendo progresivamente. O ano
1762 pon o punto final 4 vida destes dous irmans, falecendo Catalina, vitiva de Ansel-
mo, o propio Antonio e a sua irma Ignacia.

A CIENCIA NO SECULO XVIII

A nova Ciencia marcada pola Royal Society a finais do século XVII fomentou na
centuria seguinte unha aproximacion 4 ciencia en xeral nunha parte da sociedade eu-
ropea que, con maior ou menor disposicion, tifia posibilidade de acadar textos mais
ou menos novidosos, mentres que en Espaia habera que esperar ata a chegada da obra
do bieito galego fr. Benito Feijoo (o primeiro grande divulgador cientifico en Espaiia)
para que unha parte da nosa sociedade tivese a porta aberta 4 nova Ciencia; ainda que,
con todo, o avance sera moi lento e requirira de varias décadas para ter unha acepta-
cion xeral por parte de Institucions e particulares. Nese contexto é no que se atopa a
sociedade na que viven os Arias Teixeiro, na primeira metade do século, e responde-
ran, polo tanto, as caracteristicas que podemos esperar de tales circunstancias e, por
elo, botardn man dunha das “novidosas” posibilidades que se lles ofrecia no campo da
Ciencia pre-ilustrada coma era o sistema planeado por Ramén Llull no século XIV, en
base a alquimia e a filosofia luliana.

sAxéitanse ao padrén intelectual do século XVIII ou estamos ante dous excéntri-
cos & marxe dos avances cientificos da stia época? Do contido dos manuscritos estuda-
dos entendemos que 4ambolos dous seguen o padroén cultural daquel século no senso
de que son conscientes de que unha nova revolucion cientifica tivo lugar na centuria
anterior e que contintia na presente e, por elo, con maior ou menor acerto dan mostras
de comprender os escritos dalgiins dos principais cientificos cofiecidos no momento,
coma Robert Boyle, van Helmont o Athanasius Kircher, (a quen cita Anselmo nos
seus apuntes cientificos en numerosas ocasions), ainda que en ningin dos escritos de
ambos irmans se cita a Newton, Gassendi ou Descartes, circunstancia que non debe
entrafar, pois as obras (ao menos as oficiais) destes tres autores estan moi lonxe da
quimica e semella que non as necesitaban para redactar os seus escritos e para os
obxectivos que perseguian.

A NOVA ILUSTRACION DO SECULO XVIII

Somerxe as suas raices nas ideas filosofico-cientificas da derradeira quincena do
XVII en que se fundan tertulias de toda clase de ciencias, que serdn a orixe do move-

mento “novator’, no que se aprecian influenzas corpusculistas, cartesianas e do em-
pirismo inglés, ideas sobre as que se asentardn, por exemplo, as obras dos referentes
culturais do século, os galegos Feijoo e Sarmiento. O movemento “novator” tivo que
loitar contra o aristotelismo que, protexido pola Inquisicién, reinaba, a beira do gale-
nismo, nas universidades.

O novo século supuxo o paso dunha Razdn cartesiana que se via coma froito
dunha intelixencia perfecta, superior, a unha nova Razoén vencellada és leis da Na-
tureza e ao empirismo. Polo tanto, non se trataba xa de algo inintelixible, lonxe do
noso alcance, senén que estaba ao alcance de todo aquel que prestase atencion ao
medio que lle rodeaba.

A Espaiia do momento atopdbase entre a nova ciencia e a tradicién aristotélica e
renacentista e por elo non debe estrafiar a presenza de defensores de doutrinas lulistas
orixinarias da Idade Media, defendendo os novos métodos cientificos; Boyle ou New-
ton tiflan o mesmo peso que Arnau de Vilanova ou Ramon Llull, pero a evolucién dos
acontecementos cientificos, a publicacién e divulgaciéon de novos textos faran que, na
segunda metade do século XVIII, as antigas doutrinas lulistas e os planeamentos aris-
totélicos deixen paso definitivamente a unha nova ciencia experimental.

OS ESCRITOS DOS ARIAS TEIXEIRO

A sta actividade cientifica plasmarona en forma de apuntes que se conservan
actualmente nos fondos da Biblioteca Penzol de Vigo e que acadan varios centos de
follas sobre xeoloxia, alquimia, xeometria, medicina ou filosofia (apuntes na lifia

Manuscrito de Antonio, baseado nos “Elementos” de Euclides.

da filosofia luliana, ademais de teoloxia e moral). Entre os manuscritos atribuidos
ao irman maior, Anselmo, predomina o caracter cientifico, metalurxia, medicina, a
natureza do fogo e da luz, as “pedras”, etc. Pola sua banda, os manuscritos de Anto-
nio son mais heteroxéneos, pois atopamos apuntes sobre a Xeometria dos Elemen-
tos, un resumen da Arte luliana, o plano dun forno alquimista ou a critica a unha
panacea francesa, os pos purgantes de Aix, remedio distribuido con éxito por toda
a Espafia da época.

Ademais, Anselmo é o autor dun manuscrito de particular interese, redactado en
latin e que poderiamos vencellar con importantes obras pseudolulianas e alquimis-
tas dos séculos XVII e XVIII, tales coma o Theatrum chemicum, de Lazarus Zetner
ou a Entrada abierta al palacio cerrado del Rey, de Philaletha. Entendemos que, parte
deles poderian corresponder cos apuntes extraidos dos cursos impartidos na cidade
alema de Maguncia polo destacado lulista Ivo Salzinger!, completados anos mais
tarde por Anselmo.

Antonio responde ao padrén dun sector da sociedade galega, (coas suas limita-
ciéns, como o afastamento do Estado, a pobreza ou a extrema relixiosidade), por posuir
o coflecemento que secularmente lles fora arrebatado nun pais afastado dos circulos
cientificos do momento, pero ambolos dous representan o tnico asomo de lulismo
que temos atopado en Galicia. Entre os documentos conservados na biblioteca Penzol,
procedentes no seu dia da casa ou pazo de Pias (Ramallosa, Pontevedra)?, atdpase o
Certificado de Actos, Grados y Ejercicios literarios de Antonio, documento expedido
pola Universidade de Santiago en 1754 que é un breve resumo da sua actividade aca-
démica. Antonio representa un lulismo non vencellado 4 alquimia, como en ocasiones
se entendia ao longo dos séculos XVII y XVIII, pois amosa nas stas cartas e escritos o
desexo de seguir as doutrinas de Ramén Llull ou, mellor dito as doutrinas que ent6n se
lle atribufan, para o cal permaneceu dous anos estudandoa en Palma de Mallorca®. A
stia estadia en Mallorca levouno a acadar un fondo cofiecemento das doutrinas lulistas
e, quizais, acceso as mais importantes obras escritas nese campo, un corpus de obras
pseudolulistas que a mediados do século XVIII ainda se atribuian a Llull, que son as
que configuraron a imaxe dun Llull alquimista, marxinando ou desvirtuando en certa
medida a sta auténtica filosofia e derivindoa cara a roteiros maxicos e cabalisticos,
postura que mantinan alguns lulistas da época.

En 1736 Antonio abandonou os estudos en Salamanca e viaxou ata Mallorca acom-
paiando ao franciscano lulista fr Bartolomé Fornés, coa intencion de seguirlle a Ma-
guncia (Alemana), pero permaneceu na illa durante os dous anos seguintes, estudando
as doutrinas lulistas para regresar a Galicia en agosto de 1738. Trala stia viaxe de dous
anos a Salamanca e Palma de Mallorca viviu como estudante en Santiago de Com-
postela?, de cuxa Universidade foi o primeiro Catedratico de Matematicas, residindo
varios anos no Colexio de San Clemente de Pasantes. Os derradeiros anos da stia vida
pasounos como cura parroco na pequena aldea de Santa Maria de Vilar de Ordelles,
(Esgos - Ourense), onde faleceu en 1762.

Pola stia banda, Anselmo ¢ o vinculeiro e semella ter participado na mesma afec-
cion lulista que Antonio, sufragando os gastos do seu irmdn durante a stia estadia en
Salamanca e Palma.

No transcurso da nosa investigacion acudimos 4 aldea de Cabanelas, (parroquia de
Santa Eulalia de Banga no Concello de Carballifio), onde durante anos estivo o solar

dos Arias Teixeiro de la Peiia. Efectivamente, no pazo de Fondodevila, na zona mais
baixa da aldea, sobrevive o recordo de varios personaxes pertencentes a esta familia.
A afeccién alquimista de Anselmo quedou reflectida no encabezamento do carta-
pacio 102/2(3) conservado na Biblioteca Penzol, que tivo dous titulos diferentes, resul-
tando curioso o cambio que nalgin intre se operou no primeiro para obter o segundo:

Titulo inicial: Cartas de D. Anselmo Arias Teixeiro, el alquimista
Titulo actual: Cartas de D. Anselmo Arias Teixeiro, hermano del alquimista
T I e l i -

Manuscrito de Anselmo: descripcion do proceso de obtencion do “argentum vivum” o mercurio alquimico.

sPOR QUE RAMON LLUL NO RIBEIRO?

;Onde podemos situar a orixe desta afeccidn lulista de Antonio? ;Por que o seu
irman Anselmo levou a cabo practicas e escritos de caracter alquimista? Quizais
esta orixe lulista haxa que buscala nunha base alquimista, é dicir, primeiro veria
o interese pola alquimia e ao afondar nela chegaron 4 “suposta” fonte alquimista,
personalizada en Ramoén Llull, pois asi entendiase en certos circulos do século
XVIII. O seu interese poderia derivar da procura do ouro, do ouro como elemen-
to metalico valioso, de tal forma que unha procura acompafiada de argumentos
mais ou menos so6lidos poderia representar o motivo que lles levase pola via da
alquimia. ;E por que esa procura do ouro en dous personaxes no século XVIII?
Podemos atopar a resposta na contorna de Cabanelas, na antiga Xurisdicién do
Orcellén, un marco no cal dende época romana se tén traballado varias minas

de ouro como na Piteira ou nos concellos vecifios de Maside (O Lago) e Boboras
(Brués®), todas elas a escasos quilémetros da aldea de Cabanelas®. Cofiecedores da
existencia destes antigos filons os Teixeiro puideron ver na alquimia unha forma
de conseguir o prezado metal por outras vias, mais rapidas e rendibles. Coas fon-
tes de ouro a poucos quilémetros de Cabanelas, sé era necesario atopar o texto
axeitado para facilitar a sta extraccion ou, mellor ainda, para a sta obtencion de
forma caseira.

Manuscrito de Antonio confirmando a sta autoria do documento ms-205 conservado no mosteiro de
Montserrat (Barcelona).

NATUREZA DA ALQUIMIA

Para os alquimistas, a composicién dos metais esta baseada na idea de que o mer-
curio se une doadamente a outros metais formando as “amalgamas” e iso deu pé a pen-
sar que tddolos metais contefien mercurio. Ademais do mercurio, os metais contefien
xofre, e en base as proporcions entre un e outro elemento xurdiran os distintos ele-
mentos metalicos (os metais nobres, coma o ouro e a prata, contefien moito mercurio
e pouco xofre). Polo tanto, caberia pensar na existencia dun axente ou especie de fer-
mento, que provocara a separacion do compofiente en exceso ata obter a composicién
do ouro: a denominada “pedra filosofal”.

Todo isto o reflicten os escritos de ambolos dous irmans: é un pensamento tardio
pero non é una anomalfa cultural no século XVIII xa que continuou a practica da al-
quimia durante décadas, ainda que mais en segredo que no século XVII.

O concepto de Ciencia naquela época, herdado do XVTI, é distinto do que hoxe
podemos entender como tal, e permitia que todo aquelo que chamase a atencién
podia entenderse coma un feito cientifico, identificado como “curioso”, e suscepti-
ble, por tanto, de ser estudado. En certos circulos fomentébase a liberdade de pen-
samento o que permitiu que calquera idea ou teoria fora defendible e estudada e

nesa liberdade entraba a maxia, a astroloxia xudiciaria, a cabala ou a alquimia en-
tre os denominados estudos cientificos, xa que aqueles temas considerados ocultos
estaban relacionados cos segredos do Universo e tentar descubrir eses cofiecemen-
tos entraba, por tanto, no campo cientifico, da mesma forma que a xeometria ou
a medicina.

Por outra banda, a alquimia luliana transmitiuse a través dunha errénea tradicion
que proxectou a imaxe do Llull alquimista durante séculos, xa que foron numerosas as
obras atribuidas ao mallorquino que circularon por Europa non sendo orixinais suas.
A estas obras referianse os lulistas que, ao longo do século XVIII, vian nel un referente
alquimista, basedndose nunha numerosa serie de escritos que nada tifian que ver co
auténtico corpus lulian.

Imaxen do manuscrito ms-205, transcripcidn de varias obras de Ramén Liull.

GALICIA NO S. XVIII

En absoluto permaneceu Galicia a0 marxe do que ocorria no resto do Estado, ex-
perimentando ao longo do século unha época de certo auxe cultural, superior incluso
ao observado noutras rexions espaiiolas a pesar do cal continuaba sendo unha rexién
extremadamente atrasada. O XVIII é o século da arquitectura barroca, relixiosa e civil,
das fachadas do Obradoiro, Acibecheria, o pazo de Rajoy, as grandes abadias, San Mar-

tiflo Pinario, Oseira, Sobrado, Celanova, Monfero ou Samos. Entre os nosos ilustrados
hai nobres e cregos pero tamén burgueses, grupos cuxos obxectivos culturais son mais
modestos do que caberia esperar, 4 vista do atraso econdmico. A loita contra a intran-
sixencia relixiosa que se observa en determinados ambientes do pais non supuxo unha
mobilizacidn, ao contrario que en Francia, na que a ruptura coa tradicién relixiosa foi
patente e, por iso, atopamos en Galicia algtins cregos e relixiosos incorporandose a este
movemento cultural no que hai cabida para un desenrolo cientifico compatible coa fe
cristia, que serian, por exemplo, os casos dos curas de Mifnortos e Fruime’.

A CASA DE PIAS (RAMALLOSA- GONDOMAR)

E probable que a irm4 de ambolos dous, Ignacia, que acompafiou a Antonio a Or-
delles, ou o fillo de Anselmo, Raimundo, recolleran o conxunto de manuscritos que
puideron pasar asi & casa dos Arias Teixeiro en Cabanelas e, posteriormente a mans
de Antonio José Arias Teixeiro Castro, politico pontevedrés que co seu casamento
con M?* Carmen Correa os incorporou a casa de Pias en A Ramallosa, permitindo
asi a suia conservacion hasta os nosos dias a través do seu fillo José Antonio Arias
Teixeiro Correa®.

CONCLUSIONS

Estamos, pois, perante dous personaxes que se axustan en grande medida ao pa-
radigma cultural da primeira metade do século XVIII, unha época de cambios que
desembocaran na Ilustracion da segunda metade do século co triunfo, ainda que non
completo, da nova ciencia xurdida trala revolucion cientifica do século XVII. Os Arias
Teixeiro viviron nunha etapa que poderiamos definir como pre-ilustracién, caracteri-
zada pola aparicion do Teatro Critico e as Cartas Eruditas de fr. Benito Feijoo, unha das
obras méis divulgadas na Espafia da XVIII centuria. Ambolos dous irmdns son froito
do contraste entre a secular tradicién escoldstica e a nova Ciencia, e por iso, a pesar
de teren cofiecemento das novas formas de facer a ciencia non son quen de desligarse
das vellas féormulas da tradicion aristotélica. Por outra banda, simanse a unha das
vias alternativas da ciencia daquela pre-ilustracion, como foi o Lulismo cientifico que
viila sendo aproveitado pola filosofia mecanicista de Descartes dende o século XVII e,
asemade, fan aproximacions 4 alquimia pseudoluliana, a cal, na primeira metade do
XVIII se lle suponia unha utilidade practica para descubrir os segredos da Natureza.

NOTAS

1 Un dos principais lulistas do momento, promoveu a recompilacién e edicién do cor-
pus lulidn, proxecto que se plasmou na denominada Edicion Maguntina de obras de
Ramon LLull. Ademais impartiu clases particulares de lulismo 4s que acudiron varios
lulistas espafiois na década dos vinte daquel século.

2 Ainda que non queda clara a orixe dos manuscritos, é posible que dende o pazo de
Pias puideran pasar por doazon ou a través dalgunha libreria de vello onde foran ad-
quiridos por Fermin Penzol para a stia fundacién. A Pias puideron chegar os manus-
critos a finais do século XVIII dende Ordelles, Cerreda e Cabanelas onde residiron
tres irmdns Teixeiro.

3 Daquela etapa mallorquina consérvase un interesantisimo manuscrito encadernado
in folio nos fondos da biblioteca do Mosteiro de Montserrat e que retne varias obras
de Llull con referencias ao lulista Ivo Salzinger, e que estd firmado por Antonio en
varias das follas.

4 Froito daquela estadia fora de Galicia ¢ o envio, en varias ocasions, de certos lotes de
libros lulistas procedentes de diferentes librerias de Madrid, Barcelona e Palma.

5 En Brués situamos o lugar de Rendomil, referido en numerosas ocasiéns por ambos
irmanss e nesta parroquia existen filéns de cuarzo con arsenopirita e ouro que puide-
ron conecer.

6 O Carballifio ¢ unha zona rica en estafio e wolframio e, nela, son abondosos os filons
de mispiquel (arsenopirita) e ouro (tamén ouro mezclado con arsenopirita).

7 Nicolds Antonio de Araujo y Salgado conecido como o Cura de Mifiortos, localidade
préxima 4 cidade de Noia onde residiu entre 1712 e 1732. Xa no ano 1716 publicou
unha obra baixo o titulo Defiéndese la apologia que sacé a la luz el cura de San Martin
de Mifiortos en alabanza de la facultad médica y se responde a un papel anénimo que
intenté desdorarla. Diego Antonio Cernadas de Castro, (1702 - 1777) é o conecido
Cura de Fruime, e autor das Obras en Prosa y Verso del Cura de Fruime, en sete tomos,
onde reflexa o seu profundo amor por Galicia e o idioma galego.

8 De este home hai abondosa documentacién na Biblioteca Penzol. Foi destacado ab-
solutista baixo o reinado de Fernando VII e posteriormente pasou ao Carlismo, o
que lle levou a vivir varias décadas exiliado en Francia. A stia formacién o levou a
centros tan dispares como Poio ou Santiago, para formarse en Leis, trasladandose
posteriormente a Madrid para realizar os estudos de Ciencias na Universidade Cen-
tral. Dise que froito destes estudos foi a stia afeccion 4 entomoloxia, doando a sua

coleccion entomoldxica 4 Sociedade Entomoldxica de Francia antes da stia morte.
Durante o séu exilio mantivo correspondencia con numerosos carlistas en Francia,
conservandose un conxunto de cartas e escritos séus nos fondos da Penzol en Vigo.
A irmé de Antonio A.T.Correa, Ramona, casou con Ramén Diéguez Arias e tiveron
unha filla, Carmen Diéguez Arias que casou con Miguel Losada Losada e foron pais
de Antén Losada Diéguez, (nado en Moldes), galeguista, fundador da revista Nos e
membro das Irmandades da Fala. Deixamos, asi, establecida unha interesante cone-
xién entre o pazo de Pias e os lulistas do Ribeiro do século XVIIIL.

